
ᐃᓕᓐᓂᐊᑎᑦᓯᔩᑦ ᐅᐱᒋᔭᐅᓂᖃᕐᓂᖏᑦᑕ ᐱᓇᓱᐊᕈᓯᖓᓂ (ᕕᕈᐊᕆ) ᐱᓇᓱᑦᑎᑐᐃᓐᓀᓗ 
ᐅᐱᒋᔭᐅᓂᖃᕐᕕᒋᓛᕐᒥᔭᖓᓂ (ᒫᑦᔨ), ᓂᓪᓕᕈᑎᖃᕈᒪᕗᖓ ᐱᓪᓚᕆᐊᓘᓂᖓᓂᒃ 
ᐱᓇᓱᐊᕐᓂᕆᓲᑦᓯᓂᒃ ᐃᓕᓐᓂᐊᕕᑦᑎᓂ ᐊᓪᓚᕕᑦᑎᓂᓪᓗ. 

ᓄᓇᕕᒻᒥ ᓄᓇᓕᓕᒫᑦ ᓱᑯᐃᔦᓂᕐᒥᒃ ᓴᕐᕿᑎᑦᓯᓯᒪᓂᖃᓛᕐᑐᑦ ᐃᓄᒃᔪᐊᒦᓪᓗᑎᒃ ᕕᕈᐊᕆ 14-
ᒥ 15-ᒥᓪᓗ ᐊᓕᐊᓇᕐᑐᒪᕆᐅᑦᓱᓂ ᐱᓂᐊᕐᓂᐅᓲᖅ ᐊᒥᓲᑦᓱᑕ ᕿᓚᓈᕈᑎᒋᓲᕗᑦ. 
ᐊᑑᑎᓚᐅᕐᓯᒪᕋᔭᖕᖏᒥᔪᑦ ᐊᔪᐃᓐᓇᓂᖃᓲᖑᖕᖏᑐᐊᕐᐸᑦ ᐃᓚᐅᕕᖃᓲᖑᖕᖏᐸᑕᓗ 
ᓱᑯᐃᔦᓂᕐᒥᒃ ᐃᓕᓐᓂᐊᑎᑦᓯᔨᖁᑎᕗᑦ ᑫᕙᓪᓚᒍᓯᒋᐊᓪᓚᓂ ᐱᓇᓱᐊᕐᓂᖃᕐᓱᑎᒃ 
ᐊᖏᕐᓯᒪᓲᖑᒻᒪᑕ. ᐱᓂᐊᓂᖅ ᑌᒣᒐᔭᖕᖏᒥᔪᖅ ᐃᓚᐅᕕᖃᓲᖑᖕᖏᐸᑕ ᐃᓕᓐᓂᐊᑎᑦᓯᔩᑦ 
ᐱᓇᓱᑦᑎᑐᐃᓐᓀᓗ ᒪᓕᓛᕐᑐᑦ, ᓇᔪᕐᑕᐅᓛᕐᑐᑦ ᐃᑲᔪᕐᓯᓗᑎᓪᓗ ᐃᓚᐅᒋᐊᕐᑐᓯᒪᔪᑦ 
ᑌᑲᓃᓐᓂᖏᓐᓂᒃ ᐅᕕᒃᑫᑦ ᐃᓄᒃᔪᐊᒥ. 

ᐊᓕᐊᓱᒻᒥᔪᖓ ᑐᓴᕐᑎᓯᒍᑎᖃᕆᐊᒥᒃ ᑎᓯᐱᕆᒥ ᑲᑎᒪᓂᖃᕐᑎᓗᒋᑦ, ᐃᓕᓐᓂᐊᓂᕐᒥᒃ 
ᑭᒡᒐᑐᕐᑏᑦ ᓂᕈᐊᕐᓂᖃᓚᐅᔪᒻᒪᑕ ᓄᑖᒥᒃ ᑕᕐᓴᕆᒐᔭᕐᑕᖓᓂᒃ ᐃᓕᓐᓂᐊᓂᓕᕆᓂᐅᑉ. ᑕᕐᓴᓴᖓ 
ᓴᕐᕿᑎᑕᐅᓛᕐᑐᖅ ᐅᐱᕐᖓᓴᐅᓚᖓᔪᒥ. ᑕᑯᔭᐅᒐᓱᐊᓛᕐᖁᖅ! 

ᑲᔪᓯᒃᑫᔨᐅᑉ ᐅᖃᐅᓯᑦᓴᖏᑦ 
ᐋᓂ ᐴᐳᑦ 

ᐱᓇᓱᑦᑏᑦ 
ᑐᓴᕋᑦᓴᖏᑦ 

ᐊᕗᓐᓂᑎ 2017 

ᐱᓇᓱᑦᑐᓕᕆᕕᒃ 

ᑖᒃᑯᓇᓂ ᐊᑐᐊᒐᕐᓂ… 

ᐱᓇᓱᑦᑎᖑᕐᖃᒦᑦ 
ᑎᒃᑯᐊᓯᒍᑏᓪᓗ ᓄᑖᑦ 

ᐃᓕᓐᓂᐊᓕᕆᓂᕐᒥᒃ ᑭᒡᒐᑐᕐᑏᑦ 

5 ᓄᓇᕕᒻᒥᐅᑦ ᐱᓇᓱᒐᕐᓂᒃ 
ᓴᕐᕿᔮᕐᑎᓯᓂᖓ 

ᓄᓇᕕᒃ ᓯᕗᓂᑦᓴᕗᑦ 
ᐃᓕᓐᓂᐊᑐᑦᓴᓯᐅᕐᖁᖅ 

6 ᐱᕈᕐᓯᐊᑦ ᐃᓕᓐᓂᐊᓂᓕᕆᓂᕐᒥ 
ᐱᓇᓱᑦᑎᓄᑦ ᐊᐅᓪᓚᑎᑕᐅᔪᑦ 

ᐊᕐᕌᒍᐃᑦ ᐱᓇᓱᐊᕐᓯᒪᓃᑦ 
ᓈᒻᒪᓯᓂᖏᓐᓄᑦ ᓄᕐᖄᔭᕐᑐᑦ 

8 ᐅᓪᓗᐃᑦ ᐳᐃᒍᐃᑦᔭᑕᐅᓯᒪᒋᐊᓖᑦ 

© Jade Duchesneau Bernier 

ᓂᕿᓂᒃ 
ᖃᖓᑦᑕᔫᒃᑰᑎᑦᓯᒍᑎᖃᕈᑏᑦ 
ᑭᓯᑕᐅᒪᒍᓯᖏᑦ  

ᐱᓇᓱᑦᑎ ᐱᕙᓪᓕᖁᑎᑖᕐᑕᕈᑎᓕᒃ ᓂᕿᓂᒃ 
ᖃᖓᑦᑕᔫᒃᑰᑎᑦᓯᒍᑎᖃᕐᓂᒥᒃ, 
ᐱᓇᓱᑦᑎᒋᔭᐅᓂᕐᒥᓂ ᐃᒣᓪᓗᐊᑐᓂᒃ 
ᐅᖁᒣᓐᓂᓕᓐᓂᒃ (kg) ᐱᖃᑦᑕᕈᓐᓇᑐᖅ:   

• 727kg ᐊᕐᕌᒍᑕᒫᑦ ᐃᓄᒻᒪᕆᒻᒧᑦ
ᐊᑕᐅᓯᕐᒧᑦ ᕿᑐᕐᖓᖓᓄᓪᓗ 12-ᓂᒃ
ᐅᑭᐅᓕᒻᒧᑦ ᐊᖓᔪᑦᓯᒧᓪᓘᓃᑦ;

• 364kg ᐊᕐᕌᒍᑕᒫᑦ ᕿᑐᕐᖓᖓᓄᑦ 12-
ᓂᒃ ᐅᑭᐅᖃᕋᑕᖕᖏᑐᒧᑦ.

100%-ᖏᑦ ᖃᖓᑦᑕᔫᒃᑰᑎᑕᐅᒍᓐᓇᑐᑦ. 
ᐱᓇᓱᑦᑎ ᓂᕈᐊᕐᓯᒪᔭᒥᓂᒃ ᐱᑦᓴᑖᕐᕕᓴᒥᒃ 
ᐊᑐᕈᓐᓇᑐᖅ. ᐅᓄᕐᓃᑦ ᐅᑎᕐᑎᓯᒍᑏᑦ 
ᐅᓄᕐᓂᓴᐅᒋᐊᖃᖕᖏᑐᑦ ᐊᑭᖏᓐᓂᒃ 
ᐊᐅᓚᒍᑎᖃᕐᑎᓯᒍᑏᑦ ᒪᓐᑐᔨᐊᒥᑦ ᓄᓇᕕᒻᒧᑦ 
ᐱᓇᓱᑦᑎᐅᑉ ᓇᔪᕐᑕᖓᓄᑦ.  

ᐱᓇᓱᑦᑐᓕᕆᕕᒃ 
ᑮᓇᐅᑦᔭᓵᓕᕆᕕᓪᓗ 

ᐱᒋᐅᕐᓴᔭᐅᒋᐊᓪᓚᕈᑎᖏᓐᓄᑦ 
ᑮᓇᐅᔭᖃᕈᑏᑦ (HR-14) 

ᐸᕐᓇᓯᒪᐅᑎᖓ ᐸ - ᓇᐅᑐᐃᓐᓇᓄᑦ 
ᐱᔭᕇᕐᑕᐅᓯᒪᔪᓄᑦ ᐃᓕᓐᓂᐊᕕᕐᔪᐊᒥ 
ᐃᓕᓐᓂᐊᑎᑦᓯᒍᑎᓂᒃ ᐊᕐᕌᒍᒥ, 
ᐃᓕᓐᓂᐊᑎᑦᓯᔩᑦ ᐅᑎᕐᑎᓯᕕᐅᒍᒪᐅᑎᓂᒃ 
ᑕᑕᕐᓭᒍᓐᓇᑐᑦ ᐃᓕᓐᓂᐊᑕᒥᓂᒃ 
ᐊᑭᓖᒍᑎᕕᓂᕐᒥᓄᑦ, ᐅᓄᕐᓂᐸᐅᑎᓪᓗᒋᑦ 
$2,000 ᐊᕐᕌᒍᑕᒫᑦ. 
ᐊᓪᓚᓯᒪᔪᖁᑎᓪᓚᕆᖏᑦ 
ᐃᓕᓐᓂᐊᑎᑦᓯᒍᑎᓂᓪᓗ ᐊᑭᓖᒍᑎᕕᓃᑦ 
ᐱᓇᓱᑦᑐᓕᕆᕕᒻᒨᑕᐅᒋᐊᓖᑦ.   

ᐸᕐᓇᓯᒪᐅᑎᖓ ᑕ - ᐃᓕᓐᓂᐊᑎᑦᓯᔩᑦ 
ᑲᑎᒪᓂᕐᓄᑦ ᑲᑎᒪᓂᐊᕈᓯᕐᓄᓘᓐᓃᑦ 
ᐃᓚᐅᒍᒪᑉᐸᑕ ᐱᓇᓱᒐᖃᕐᑎᑕᐅᒍᑎᒥᓐᓄᑦ 
ᓈᒻᒪᑐᓄᑦ, ᑮᓇᐅᔭᖃᕐᑎᑕᐅᒍᑎᓄᑦ 
ᐱᔪᑦᓴᐅᔮᕈᑎᖃᕈᓐᓇᑐᑦ. ᑲᑎᒪᓂᐊᕈᓯᕐᓄᑦ 
ᐊᑑᑎᔪᓄᑦ ᔫᓂᐅᑉ ᓯᑎᐱᕆᐅᓪᓗ 
ᐊᑯᓐᓂᖏᓐᓂ, ᐱᔪᑦᓴᐅᔮᕈᑏᑦ ᐊᖏᕐᑕᐅᔪᑦ 
ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᓄᑦ 
ᐱᓇᓱᑦᑐᓕᕆᕕᒻᒨᑕᐅᓯᒪᒋᐊᓖᑦ ᒣ 15-
ᖑᓚᐅᕐᑎᓇᒍ 2017-ᒥ. 
ᐃᓚᐅᖃᑕᐅᕈᓐᓇᓂᕐᒧᑦ, ᐃᓕᓐᓂᐊᑎᑦᓯᔨ 
ᐱᓇᓱᐊᕐᓯᒪᓂᖃᕆᐊᓕᒃ ᐊᕐᕌᒍᓕᒫᒥ 
ᐃᓕᓐᓂᐊᓂᓕᕆᓂᕐᒥ. 

ᐊᕐᕌᒍᒥ ᓄᑖᒥ ᐃᕐᙯᑎᑦᓯᒋᐊᕈᑏᑦ 

ᐱᓇᓱᖕᖏᑑᓯᓚᐅᕐᓇᒃ ᐱᓪᓚᕆᐅᕗᖅ 
ᐊᖓᔪᕐᖄᓅᕕᑦ ᐅᖄᓚᕕᖃᖃᑦᑕᕆᐊᖃᕐᓃᑦ 
ᒫᓐᓇᓴᐅᑎᒋᒃᑯᑦ ᐱᓇᓱᒋᐊᖃᓯᓚᐅᕐᓇᒃ. 
ᑌᒣᓘᖃᑦᑕᓱᓂ ᐸᕐᓇᓯᒪᑦᓯᐊᓇᕐᓂᓴᐅᕗᖅ 
ᐃᓂᓪᓚᖓᑦᓯᐊᓂᕐᓴᐅᓇᕐᓱᓂᓗ 
ᐃᓕᓐᓂᐊᑎᓄᑦ ᐱᒍᑦᔨᒍᑎᑦᑎᓂᒃ ᑌᑲᓂ 
ᐅᓪᓗᒥ ᐱᓇᓱᖕᖏᑑᕕᒋᓚᖓᔭᕐᓂ. 
ᐊᖓᔪᕐᖄᓅᕕᑦ ᐅᖄᓚᕐᖃᔭᖕᖏᑐᐊᕈᕕᑦ 
ᐱᓇᓱᒋᐊᖃᓯᓚᐅᕐᓇᒃ, ᑲᒪᒋᔭᑦᓴᖃᕐᓱᑎᑦ 
ᑐᓴᕐᑎᓯᑦᓴᐅᑎᒋᒍᓐᓇᕕᓕᒫᕐᓂᐅᕕᑦ. 
ᖃᐅᔨᒪᔭᐅᒋᐊᖃᕐᒥᔪᖅ, ᐱᓇᓱᕝᕕᒧᑦ 
ᐅᑎᕐᓯᒪᓕᕈᕕᑦ ᐋᓐᓂᐊᕕᒻᒥᑦ ᐱᓯᒪᔪᒥᒃ 
ᐊᓪᓚᓯᒪᔪᖃᕐᑎᓯᖁᔭᐅᑐᐃᓐᓇᕆᐊᖃᕋᕕᑦ 
ᐱᓇᓱᕐᖃᔭᖕᖏᑐᕕᓂᐅᓂᕃᒍᑎᒥᒃ.   

http://www.kativik.qc.ca/sites/kativik.qc.ca/files/documents/556/hr-14-d-prof-fund-teachers-july-ik.pdf

ᐊᐅᒡᒍᔅᑎ 2012-ᒥ 
ᐱᒋᐊᕐᑎᑕᐅᓯᒪᔪᖅ 
ᐆᑦᑐᕋᐅᑎᐅᑦᓱᓂ, 
ᓴᑐᕐᓇᑐᓂᒃ 
ᐃᓕᓐᓂᐊᕕᖃᕐᓂᒧᑦ 
ᐱᓇᓱᐊᕐᑕᐅᔪᖅ 
ᐊᑐᓕᕐᑎᑕᐅᓯᒪᓕᕐᑐᖅ 
ᐃᓕᓐᓂᐊᕕᓕᒫᑦᑎᓂ 

ᑲᒥᓴᓀᑦ ᑲᑎᒪᓂᖓᓐᓂᑦ ᐅᖄᒍᑎᐅᓗᐊᖕᖑᐊᓚᐅᔪᑦ 

ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᒪᓐᑐᔨᐊᒥ ᑲᑎᒪᓚᐅᔪᑦ ᑎᓯᐱᕆ 6-ᒥᑦ 9-ᒧᑦ 2016-ᒥ. 

ᑲᑎᒪᑎᓪᓗᒋᑦ ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐊᖏᕐᓂᖃᓚᐅᔪᑦ ᐊᓯᑦᔩᒍᑎᐅᒐᔭᕐᑐᒥᒃ 
ᓇᓗᓀᒃᑯᑕᖓᓂᒃ ᐃᓕᓐᓂᐊᓂᓕᕆᓂᐅᑉ, ᑕᕐᓴᕆᒐᔭᕐᑕᖓ ᓄᑖᖅ ᐃᓚᐅᑎᓪᓗᒍ. ᑕᕐᓴᖓ 
ᓴᕐᕿᑎᑕᐅᓛᕐᑐᖅ ᑲᑎᒪᔪᕕᓂᐅᓕᕐᒥᐸᑕ ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ. 

ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᕿᒥᕐᕈᓚᐅᔪᒻᒥᔪᑦ ᑐᓴᕐᑎᓯᒍᑎᖏᓐᓂᒃ ᐊᕐᕌᒎᑉ ᕿᑎᖓᓄᑦ 
ᑎᑭᑦᑐᓂᒃ ᐱᓇᓱᐊᕐᑕᐅᔪᕕᓂᕐᓂᒃ ᐊᓪᓚᕕᓐᓄᑦ. ᐅᖄᔭᐅᔪᕕᓃᑦ ᐃᓚᖏᑦ ᐊᑖᓂ 
ᐊᓪᓚᓯᒪᔪᑦ. 

ᓴᑐᕐᓇᑐᓂᒃ ᐃᓕᓐᓂᐊᕕᖃᕐᓃᑦ 

ᐊᐅᒡᒍᔅᑎ 2012-ᒥ ᐱᒋᐊᕐᑎᑕᐅᓯᒪᔪᖅ ᐆᑦᑐᕋᐅᑎᐅᑦᓱᓂ, ᓴᑐᕐᓇᑐᓂᒃ 
ᐃᓕᓐᓂᐊᕕᖃᕐᓂᒧᑦ ᐱᓇᓱᐊᕐᑕᐅᔪᖅ ᐊᑐᓕᕐᑎᑕᐅᓯᒪᓕᕐᑐᖅ ᐃᓕᓐᓂᐊᕕᓕᒫᑦᑎᓂ. 
ᓴᑐᕐᓇᑐᓂᒃ ᐃᓕᓐᓂᐊᕕᖃᕐᓂᒧᑦ ᐱᓇᓱᐊᕐᑕᐅᔪᑦ ᐊᑐᕐᓱᒋᑦ, ᐃᓕᓐᓂᐊᓂᓕᕆᓂᖅ 
ᐱᑦᓯᐊᓂᕐᓴᓄᑦ ᐱᒍᑦᔨᒍᑎᖃᕈᒪᕗᖅ ᐃᓅᖃᑎᒌᓐᓂᒥ, ᐃᑉᐱᓂᐊᕐᓂᒥ ᐃᓕᓐᓂᐊᓂᕐᒥᓗ 
ᑭᖕᖒᒪᒋᔭᖏᓐᓄᑦ ᐃᓕᓐᓂᐊᑏᑦ ᐃᓕᓐᓂᐊᓯᐊᕐᓂᓴᐅᕈᓐᓇᖁᓪᓗᒋᑦ ᐊᓂᒎᑎᔭᖃᕐᓗᑎᓪᓗ. 
ᐃᓕᓐᓂᐊᑏᑦ ᐊᒥᓱᑦ ᐃᓕᓐᓂᐊᕕᑦᑎᓂ ᑐᖕᖓᓱᑦᑎᓲᕗᑦ ᐅᓪᓛᑯᑦ ᙯᓲᑦ ᐅᖁᒣᑦᑐᓂᒃ 
ᐆᒻᒪᒥᐅᑕᖃᕐᓱᑎᒃ. ᐃᓕᓐᓂᐊᓯᐊᕈᓐᓇᓂᖏᓐᓂᒃ ᓱᕐᕃᓯᒪᓲᑦ. 

ᓴᑐᕐᓇᑐᓂᒃ ᐃᓕᓐᓂᐊᕕᖃᕐᓂᒧᑦ ᐱᓇᓱᐊᕐᑕᐅᔪᑦ ᐃᑲᔪᕐᓯᓯᒪᓕᕐᑐᑦ ᐃᓕᓐᓂᐊᑎᑦᓯᔨᓂᒃ 
ᐃᓕᓐᓂᐊᕕᓐᓂᓗ ᐊᐅᓚᑦᓯᓂᓕᕆᔨᓂᒃ ᐱᓇᓱᐊᕐᓂᖃᕐᓂᒧᑦ ᖁᐊᕐᓵᓯᒪᓇᕐᑐᑰᕐᓯᒪᔪᓂᒃ 
ᑐᑭᓯᒪᔭᖃᕐᓱᑎᒃ ᐃᓕᓐᓂᐊᑎᑦᓯᓂᕐᒥᒍᑦ ᐃᓕᓐᓂᐊᕕᑦᑎᓂᓪᓗ ᐊᐅᓚᑦᓯᔭᖃᕐᓂᒥᒍᑦ. 

ᐱᓇᓱᐊᕐᑕᐅᔪᑦ ᐊᑐᓕᕐᑎᑕᐅᖃᑦᑕᑎᓪᓗᒋᑦ, ᐃᓕᓐᓂᐊᑏᑦ ᑐᖕᖓᕕᓕᕐᑐᐃᓯᒪᔪᑦ 
ᐊᑐᓕᕐᑎᓱᒋᓗ ᐃᓕᓐᓂᐊᕕᓕᒫᑦᑎᒍᑦ ᐃᑲᔪᕐᑎᒌᓐᓇᑐᓂᒃ ᐱᓀᓗᑦᓯᑌᓕᒪᐅᑎᖃᕐᓂᒧᑦ 
ᐃᓕᓐᓂᐊᑎᓂᓪᓗ ᐱᐅᓯᕐᓲᑎᑦᓯᐊᖃᕐᑎᓯᖏᓐᓇᕆᐊᖃᕐᓂᒧᑦ. ᑲᑎᕐᓱᐃᖃᑦᑕᓗᑎᓪᓗ 
ᐱᐅᓯᕐᓲᑏᑦ ᐅᑎᕐᑕᓂᕆᓲᖏᓐᓂᒃ ᐃᓕᓐᓂᐊᑏᑦ ᐱᓀᓗᑦᓯᓯᒪᓂᕆᓲᖏᓐᓄᑦ ᐃᓕᓐᓂᐊᕕᒻᒥ 
ᐃᓂᒋᓲᒥᓃᑦᓱᑎᒃ. ᑕᒪᓐᓇ ᑐᑭᓯᒪᓂᕐᓴᕈᕐᓇᑐᖅ ᐃᓕᓐᓂᐊᑏᑦ ᐱᐅᓯᕐᓲᑎᖏᓐᓂᒃ. 
ᓱᕐᖁᐃᓯᒪᓇᑦᓯᐊᑐᒥᓪᓗ ᐊᑯᓐᓂᖁᑦᓯᐅᑎᒍᓐᓇᓚᕿᓗᑎᒃ ᑐᖕᖓᕕᒋᓗᒋᑦ ᑲᑎᕐᓱᑕᐅᒪᔪᑦ. 
ᐊᒻᒪᓗ ᐃᓕᓐᓂᐊᕕᒻᒥ ᑲᔪᓯᔭᐅᑦᓯᐊᓲᖑᑐᐊᕐᒪᑕ ᓱᒋᐊᕈᑏᑦ ᐱᓀᓗᑕᓄᑦ, 
ᐱᓇᓱᑦᑎᖑᕋᑖᓄᑦ ᐃᓕᓐᓂᐊᑎᑦᓯᔨᖕᖑᕋᑖᓄᓪᓗ ᐱᔭᕆᐊᑭᓐᓂᓴᐅᒍᓐᓇᑐᖅ. 

ᐱᓇᓱᑦᑏᑦ ᑕᓪᓕᒪᑦ ᑲᒪᒋᔭᖃᓲᑦ ᐊᑐᓕᕐᑎᑕᐅᓂᖓᓂᒃ ᓴᑐᕐᓇᑐᓂᒃ ᐃᓕᓐᓂᐊᕕᖃᕐᓂᒧᑦ 
ᐱᓇᓱᐊᕐᑕᐅᔪᓂᒃ: ᐊᑕᐅᑦᓯᑰᕐᑎᓯᔨ ᓯᑕᒪᓪᓗ ᐃᓕᓐᓂᐊᕈᑎᑦᓴᓕᐅᕐᑏᑦ. 
ᐃᓕᓐᓂᐊᕕᓐᓅᖏᓐᓇᓲᑦ ᓴᐳᑦᔨᓯᒪᓂᕐᒧᑦ ᑕᓯᐅᕐᓯᓂᕐᒧᓗ.   

ᐃᓕᓐᓂᐊᓕᕆᓂᕐ
ᒥᒃ ᑭᒡᒐᑐᕐᑏᑦ 

(ᑲᔪᓯᔪᑦ…) 
 

© Samuel Lassonde 

ᐃᓕᓐᓂᐊᕈᑎᑦᓴᓕᐅᕈᑕ
ᐅᓂᖓ ᓄᓇᕕᒻᒥ 
ᖃᓄᐃᑦᑐᑰᕐᓂᐅᓯᒪᔪᑦ 
ᐸᕐᓀᕈᑕᐅᔪᖅ 

ᐃᓕᓐᓂᐊᕈᑎᑦᓴᓕᐅᕐᓂᖅ 

ᐃᓕᓐᓂᐊᕈᑎᑦᓴᓕᐅᕈᑕᐅᓂᖓ ᓄᓇᕕᒻᒥ ᖃᓄᐃᑦᑐᑰᕐᓂᐅᓯᒪᔪᑦ ᐸᕐᓀᕈᑕᐅᔪᖅ. ᖁᓕᓪᓗ 
ᒪᕐᕈᓗᓐᓂᒃ ᐊᕕᑦᑐᓯᒪᐅᑎᖃᓛᕐᑐᑦ ᐃᓕᓐᓂᐊᑎᑦᓯᒍᑎᖃᕋᔭᕐᓱᑎᒃ ᐊᕐᕌᒍᐃᑦ 1600-ᓂᑦ 
2016-ᒧᑦ ᑎᑭᑦᑐᓂᒃ. 

ᐃᓱᕐᕉᑏᑦ ᐊᑐᕐᑕᐅᓂᖏᑦ ᐃᓄᒃᑎᑐᑦ ᐃᓕᓐᓂᐊᑎᑦᓯᕕᓐᓂ ᑲᔪᓯᔪᑦ. 2014-ᒥᓂᑦ 1570 
ᖃᕆᑕᐅᔭᕐᐸᓂ ᐱᓇᓱᐊᕈᑏᑦ ᓄᐃᑕᐅᓯᒪᓕᕐᑐᑦ ᐳᕐᑐᓂᓕᓐᓂ 1-2-3-ᓂ 
ᐃᓕᓐᓂᐊᑎᑦᓯᒍᑎᓄᑦ ᐃᓚᒋᔭᐅᑦᓱᑎᒃ. ᐃᓄᐃᑦ ᐃᓕᓐᓂᐊᑎᑦᓯᔩᑦ 
ᐱᒋᐅᕐᓴᔭᐅᓂᖃᓲᖑᒻᒥᔪᑦ ᓴᐳᑎᔭᐅᑦᓱᑎᓗ ᐃᓱᕐᕉᑎᓂᒃ ᐊᑐᓕᕐᐸᓕᐊᓂᖏᓐᓂ 
ᐃᓕᓐᓂᐊᑎᑦᓯᒍᑎᖏᓐᓄᑦ ᐃᓚᒋᔭᐅᑎᓪᓗᒋᑦ. 

ᐊᕐᕌᒍᓂ ᐱᖓᓱᓂ ᐃᓕᓐᓂᐊᓂᓕᕆᓂᖅ ᐊᑐᓕᕐᑎᓯᓲᖑᓕᕐᑐᖅ ᐃᓗᕐᖁᓯᕐᒧᑦ ᓈᒻᒪᑐᓂᒃ 
ᐅᓪᓗᖁᑎᓂᒃ ᐆᑦᑐᕋᕐᕕᒋᑦᓱᒋᑦ ᓯᑕᒪᑦ ᓄᓇᓖᑦ (ᐅᒥᐅᔭᖅ, ᐊᑯᓕᕕᒃ, ᑲᖏᕐᓱᔪᐊᖅ 
ᖁᐊᕐᑕᖅ). ᐊᑕᐅᑦᓯᑰᕐᑕᐅᓱᑎᒃ ᕿᒥᕐᕈᕆᐊᕐᑕᐅᓚᐅᔪᑦ ᓄᓇᒥ ᐊᓐᓇᐅᒪᒋᐅᕐᓴᓂᕐᒥᒃ 
ᐃᓕᓐᓂᐊᑎᑦᓯᓃᑦ ᐃᓕᓐᓂᐊᕕᑦᑕ ᐃᓚᖏᓐᓄᑦ ᐊᑑᑎᔭᐅᖃᑦᑕᑐᑦ ᐅᓪᓗᑕᒫᕐᓗ 
ᐃᓕᓐᓂᐊᑎᑦᓯᓂᐅᓲᑦ ᐃᓗᕐᖁᓯᓕᕆᓂᕐᒥᒃ. ᐃᓕᓐᓂᐊᓂᕐᒥᒃ ᑭᒡᒐᑐᕐᑎᑦ ᑎᓕᔨᓚᐅᔪᑦ 
ᐃᓕᓐᓂᐊᕈᑎᓕᕆᕕᒻᒥᐅᓂᒃ ᐱᓇᓱᐊᕈᑎᖃᕐᓂᒧᑦ ᓄᑕᐅᓯᓕᕐᑎᕆᓂᕐᒧᑦ ᐃᓗᕐᖁᓯᕐᒥᒃ 
ᐃᓕᓐᓂᐊᑎᑦᓯᒍᑎᓂᒃ ᐃᓕᓐᓂᐊᕕᓕᒫᓄᑦ ᐊᑐᕐᑕᐅᒍᓐᓇᕋᔭᕐᑐᓂᒃ. ᐃᓕᓐᓂᐊᕈᑎᑦᓴᓕᐅᕐᑏᑦ 
ᐃᓕᓯᖁᔭᐅᓚᐅᔪᑦ ᐱᐅᓂᕐᐹᓂᒃ ᐱᓇᓱᐊᕈᑎᒋᑦᓱᒋᑦ ᐆᑦᑐᕋᕐᕕᐅᖃᑦᑕᑐᓂ 
ᐃᓗᕐᖁᓯᕐᒨᓕᖓᔪᐃᓪᓗ ᐃᓕᓐᓂᐊᑎᑦᓯᒍᑏᑦ ᐃᓚᖃᕐᑎᓗᒋᑦ ᐅᖃᐅᓯᓕᕆᓂᕐᒨᓕᖓᔪᓂᒃ 
ᐅᖃᐅᓯᐅᑉ ᐁᑉᐱᐅᑎᖏᓐᓂ.  

ᐃᓕᓐᓂᐊᕖᑦ ᐊᐅᓚᑕᐅᕕᖓ  

ᔫᓂ 2016-ᒥ, ᐱᒍᑦᔨᒋᐊᓪᓛᕕᐅᑉ ᐊᓪᓚᕕᖓ ᐃᓕᓐᓂᐊᕖᑦ 
ᐊᐅᓚᑕᐅᕕᖓᓅᓕᖓᓯᓚᐅᔪᖅ. ᐋᕐᕿᓯᒪᐅᑎᐅᑉ ᐊᓯᑦᔨᓂᖓᓄᑦ ᐱᒍᑦᔨᒋᐊᓪᓛᕕᒻᒥ 
ᐱᓇᓱᑦᑏᑦ ᐱᒍᑦᔨᓯᐊᕈᓐᓇᓯᓚᐅᔪᑦ ᐃᓕᓐᓂᐊᕕᑦᑎᓂ ᓴᑐᕐᓇᑐᓂᒃ ᐃᓕᓐᓂᐊᕕᖃᕐᓂᒧᑦ 
ᐱᓇᓱᐊᕈᑕᐅᔪᓂᒃ. 

ᑕᐸᓀᓕᓵᕐᑎᓯᑦᑌᓕᒪᓂᕐᒧᑦ ᐱᓇᓱᐊᕐᑕᐅᔪᑦ ᐱᕙᓪᓕᐊᑕᐅᓚᐅᔪᒻᒥᔪᑦ. ᖃᐅᔨᓴᕐᓂᖃᓚᐅᔪᑦ 
ᓄᓇᕕᒻᒥ ᓄᓇᓖᑦ ᖃᓄᐃᑦᑐᒦᓐᓂᖃᕐᓂᖏᓐᓂᒃ. ᐱᒋᐅᕐᓴᑎᑦᓯᒍᑏᑦ ᒪᓕᒉᓪᓗ 
ᕿᒥᕐᕈᑕᐅᓚᐅᔪᑦ ᓯᑕᒪᐅᔪᕐᑐᓂᓗ ᐅᓐᓂᑑᑎᖃᕈᑎᖃᕐᓱᑎᒃ. ᐅᓐᓂᑑᑏᑦ ᓄᐃᑦᓯᔪᑦ ᓄᓇᓖᑦ 
ᐃᓚᐅᕕᖃᕆᐊᖃᕐᓂᖏᓐᓂᒃ ᑕᐸᓀᓕᓵᕐᓂᒨᓕᖓᔪᓂᒃ ᓱᒋᐊᕈᑎᖃᑦᓯᐊᕈᓐᓇᓂᕐᒧᑦ. 

ᑭᖑᓂᖓᒍᑦ ᑕᐸᓀᓕᓵᕐᓂᒨᓕᖓᔪᓂᒃ ᑐᑭᓯᓐᓇᑎᑦᓯᒍᑎᖃᕐᓂᐅᓛᕐᑐᖅ 
ᑐᑭᓯᒪᖃᑎᒌᓐᓂᖃᕈᓐᓇᓂᕐᒧᓗ ᑕᒪᑦᓱᒥᖓ ᐃᓱᐃᓗᑕᕐᒥᒃ ᐱᓇᓱᑦᑎᓂ ᐃᓕᓐᓂᐊᑎᓂᓪᓗ 
ᐱᒋᐅᕐᓴᑎᑦᓯᖃᑦᑕᓂᒃᑯᑦ ᑐᓴᐅᒪᑎᑦᓯᒋᐊᖕᖓᐅᑎᒃᑯᓗ. ᑕᐸᓀᓕᓵᕐᑎᓯᑦᑌᓕᓂᕐᒧᑦ 
ᐋᕐᕿᓯᒪᐅᑎᖃᕐᓂᖅ ᐱᓇᓱᐊᕈᑎᐅᓛᕐᒥᔪᖅ.  

(…ᑲᔪᓯᔪᑦ) 

ᓄᓇᕕᒻᒥᐅᑦ 
ᐱᓇᓱᒐᕐᓂᒃ 

ᓴᕐᕿᔮᕐᑎᓯᓂᖓ 

ᑕᒡᒐᓂ ᐊᕐᕌᒍᒥ, ᐃᓄᒻᒪᕇᑦ ᐃᓕᓐᓂᐊᕕᖓ ᐱᓇᓱᒐᕐᓂᓗ ᐱᒋᐅᕐᓴᑎᑦᓯᓂᖅ 
ᐊᑐᐃᓐᓇᕈᕐᑎᓯᒪᓛᕐᑐᖅ ᓄᓇᕕᒻᒥ ᐱᓇᓱᒐᑦᓴᓂᒃ ᓴᕐᕿᔮᕐᑎᓯᓂᑦᓴᓄᑦ. 
ᐱᓂᐊᕐᓂᖃᕐᑎᑕᐅᓲᑦ ᐱᓇᓱᖃᑎᒌᑦᑎᓗᒋᑦ ᐃᓕᓐᓂᐊᕕᑐᐃᓐᓀᑦ, ᓄᓇᕕᒻᒥ 
ᐱᓇᓱᕝᕕᖃᕐᕖᑦ ᑭᓇᒃᑯᑐᐃᓐᓇᓄᑦ ᓇᒻᒥᓂᕐᓗ ᖄᖏᓐᓂᑯᓕᐅᕐᑎᓄᑦ. 

ᐱᓂᐊᕐᓂᖅ ᐊᕐᕌᓂ ᐊᓂᒎᑎᑦᓯᐊᑕᐅᓚᐅᔪᖅ. ᓄᓇᕕᒻᒥᐅᓄᑦ, ᐱᒋᐅᕐᓴᑎᑦᓯᔨᓄᑦ 
ᐱᓇᓱᕝᕕᓄᓪᓗ ᐃᓂᓯᒪᓂᕐᑖᕈᑎᑦᓯᐊᖑᓚᐅᔪᖅ ᓇᒻᒥᓂᖅ ᐱᑐᖃᑎᒌᓐᓂᓂᒃ 
ᑐᓴᐅᒪᔭᐅᒋᐊᓕᓐᓂᓗ ᑐᓴᕐᕕᖃᖃᑎᒌᓐᓂᓂᒃ. ᓄᓇᕕᒻᒥ ᐱᓇᓱᒐᕐᓂᒃ ᐊᑐᐃᓐᓇᓂᒃ 
ᖃᐅᔨᒋᐊᑦᓯᐊᕈᑎᖃᕈᒪᒍᕕᑦ, ᖃᓄᖅ ᐱᔪᑦᓴᐅᔮᕈᑎᖃᕈᓐᓇᒪᖔᕐᐱᑦ ᓱᓇᓂᓪᓗ 
ᐊᑐᕈᓐᓇᐅᑎᖃᕆᐊᖃᕐᕕᐅᓂᖏᓐᓂᒃ ᐱᒋᐅᕐᓴᓯᒪᐅᑎᒋᒋᐊᓕᖏᓐᓂᓗ ᖃᐅᔨᑎᑦᓯᐊᕈᒪᒍᕕᑦ, 
ᙯᑦᓯᐊᓛᕐᖁᑎᑦ ᓴᕐᕿᔮᕐᑎᓯᓂᕐᓄᑦ ᓄᓇᓕᓐᓃᓕᕐᐸᑕ. 

ᑕᒡᒐᓂ ᐊᕐᕌᒍᒥ, ᓴᕐᕿᔮᕐᑎᓯᓂᖃᕐᓃᑦ ᐊᕐᕕᑕᓛᕐᑐᑦ ᐅᑯᓄᖓ:  

• ᑲᖏᕐᓱᒃ ᕕᕈᐊᕆ 27-28-ᓂ 

• ᖁᐊᕐᑕᖅ ᒫᑦᔨ 2-3-ᓂ 

• ᐃᕗᔨᕕᒃ ᒫᑦᔨ 27-28-ᓂ 

• ᐊᑯᓕᕕᒃ ᒫᑦᔨ 30-31-ᓂ   

 

ᓄᓇᕕᒃ ᓯᕗᓂᑦᓴᕗᑦ 
ᐃᓕᓐᓂᐊᑐᑦᓴᓯᐅᕐᑐᖅ 

ᓯᑎᐱᕆᐅᑎᓪᓗᒍ ᐃᓕᓐᓂᐊᓂᓕᕆᓂᖅ ᑐᓴᕐᑎᓯᒍᑎᖃᓚᐅᔪᖅ ᐱᒋᐊᕐᑕᐅᓂᑦᓴᖓᓂᒃ 
ᓄᓇᕕᒃ ᓯᕗᓂᑦᓴᕗᑦ. ᐱᒋᐊᕐᑎᑕᐅᓂᖓ ᐊᐅᓚᑕᐅᔪᖅ ᓖᓴ ᖁᐱᕐᕈᐊᓗᒻᒧᑦ, 
ᐃᓕᓐᓂᐊᕈᑎᓅᓕᖓᔪᓄᑦ ᐃᑲᔪᕐᑏᒃ ᐃᓚᐅᑎᓪᓗᒋᑦ (ᔨᓕᐊᓐ ᒍᐊᓄ, ᔦᒥᓯ ᕚᓐᑎᓐᐳᒃ) 
ᐊᓪᓚᑎᖃᕐᓱᑎᓗ (ᑳᓂ ᐴᒃ). 

ᐅᑭᐊᑦᓴᐅᓛᕐᑐᒥ, ᓄᓇᕕᒃ ᓯᕗᓂᑦᓴᕗᑦ ᐃᓕᓐᓂᐊᑎᑦᓯᒍᑎᖃᓛᓕᕐᑐᖅ ᐱᓇᓱᖃᑎᖃᕐᓗᓂ 
ᔮᓐ ᐋᐸᑦ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᕕᒻᒥᒃ ᑮᓇᐅᔭᕐᑎᒍᑦ ᓴᐳᑦᔨᔭᐅᓗᓂ 
ᓄᓇᖃᕐᖄᓯᒪᔪᓕᕆᔨᑐᖃᕐᓄᑦ ᑲᓇᑕᒥ. 

ᐃᓕᓐᓂᐊᑎᑦᓯᒍᑎᖃᓛᕐᑐᑦ ᐃᓄᐃᑦ ᐅᑭᐅᕐᑕᑐᒥᐅᑦ ᓯᓚᕐᔪᐊᒥ ᖃᓄᐃᑦᑐᑰᕐᓯᒪᓂᖏᓐᓂᒃ, 
ᐱᖁᔭᓕᕆᓂᕐᓂᒃ, ᐊᐅᓚᑦᓯᓂᕐᓂᒃ, ᐃᓗᕐᖁᓯᕐᒥᒃ ᐅᖃᐅᓯᕐᒥᓗ. ᐃᓕᓐᓂᐊᑎᓂᒃ 
ᓯᓚᑐᓂᕐᑖᑎᑦᓯᒐᓱᐊᕈᑏᑦ ᑐᑭᓯᒪᓂᕐᑖᓚᕆᑎᑦᓯᒋᐊᕈᑎᐅᑦᓱᑎᓪᓗ ᓄᓇᖓᓐᓅᓕᖓᔪᓂᒃ, 
ᐃᓗᕐᖁᓯᖓᓐᓂᒃ ᐃᓄᖏᓐᓂᓗ. 

ᓄᓇᕕᒃ ᓯᕗᓂᑦᓴᕗᑦ ᐃᓕᓐᓂᐊᑎᑦᓴᓯᐅᕐᓂᒧᑦ ᖁᕝᕙᕆᐊᕐᓯᒪᑎᑦᓯᓯᓚᐅᔪᖅ ᔭᓄᐊᕆ 30, 
2017-ᒥ. ᐃᓕᓐᓂᐊᕈᒪᔪᑦ ᐊᑎᖏᓐᓂᒃ ᐱᒍᓐᓇᖃᑦᑕᓚᖓᔪᑦ ᐁᕆᓕ 20, 2017-ᒧᑦ 
ᑎᑭᓪᓗᒍ. ᐃᓕᓐᓂᐊᕈᓐᓇᓂᕐᒧᑦ, ᐱᔪᑦᓴᐅᔮᕐᑐᑦ ᐃᓚᐅᔫᒋᐊᓖᑦ ᔦᒥᓯ ᐯᑉ ᑯᐯᓪᓗ 
ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᐳᕐᑐᓂᕐᓴᒥᓪᓗ ᐃᓕᓐᓂᐊᓯᒪᓂᕐᒧᑦ ᐱᔭᕇᕐᓯᒪᐅᑎᖃᕐᓗᑎᒃ. 

ᐱᔪᑦᓴᐅᔮᕈᑏᑦ ᑎᑭᑎᑕᐅᒍᓐᓇᑐᑦ ᐊᓪᓚᑖᕐᕕᑯᑦ, ᓱᑲᑦᑐᑰᕐᑎᓯᒍᑎᒃᑯᑦ, ᖃᕆᑕᐅᔭᒃᑯᑦ 
ᐊᓪᓚᑖᕐᕕᑯᑦ ᖃᕆᓴᐅᔭᕐᑎᒍᓪᓘᓃᑦ ᐱᑐᑦᓴᒪᐅᑎᖓᒍᑦ ᓄᓇᕕᒃ ᓯᕗᓂᑦᓴᕗᑦ ᐅᕗᖓ: 
www.sivunitsavut.ca. ᓄᓇᕕᒃ ᓯᕗᓂᑦᓴᕗᑦ ᑐᓴᐅᒪᔭᐅᖏᓐᓇᕕᐅᒍᓐᓇᒥᔪᖅ 
Facebook-ᑎᒍᑦ. 

ᓄᓇᕕᒃ ᓯᕗᓂᑦᓴᕗᑦ ᓄᐃᓚᕿᓯᒪᕗᖅ ᐱᓇᓱᖃᑎᒌᑦᓯᐊᕈᓐᓇᓂᖏᓐᓄᑦ ᓄᓇᕕᒻᒥ 
ᐱᓇᓱᕝᕖᑦ, ᓯᕗᓕᕐᑕᐅᑎᓪᓗᒍ ᑲᑎᕕᒃ ᐃᓕᓐᓂᐊᓂᓕᕆᓂᕐᒧᑦ.   

ᑐᑭᓯᒋᐊᑦᓯᐊᕈᒪᒍᕕᑦ ᖃᐅᔨᒋᐊᕈᓐᓇᑐᑎᑦ:                 
info@sivunitsavut.ca | 1-844-445-2525 

 

www.sivunitsavut.ca
https://www.facebook.com/sivunitsavut/
mailto:info@sivunitsavut.ca

ᐊᕐᕌᒍᐃᑦ 
ᐱᓇᓱᐊᕐᓯᒪᓃᑦ 
ᓈᒻᒪᓯᓂᖏᓐᓄᑦ 

ᓄᕐᖄᔭᕐᑐᑦ 

ᐅᐱᒍᓱᓐᓂᖃᕈᒪᕗᒍᑦ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ ᐱᓇᓱᐊᕐᑐᕕᓂᕐᓂᒃ 
ᐊᓂᒎᑎᔭᖃᖃᑦᑕᓱᑎᒃ ᓄᕐᖃᓛᓕᕐᑐᓂᒃ ᐊᕐᕌᒍᐃᑦ ᐱᓇᓱᐊᕐᓯᒪᓂᖏᑦ ᓈᒻᒪᓯᓂᖏᓐᓄᑦ. 

• ᑲᑦᓱᐊᒃ ᓴᕕᐊᕐᔪᒃ ᐊᓚᑯ ᓄᕐᖃᓚᐅᔪᖅ ᑎᓯᐱᕆ 2016-ᒥ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᐅᓯᒪᓕᕐᓱᓂ ᐊᕐᕌᒍᓂ ᐊᕙᑎᓂ. 
ᐃᓕᓐᓂᐊᑎᑦᓯᔨᐅᑦᓱᓂ ᓄᕐᖃᓚᐅᔪᖅ ᐱᒋᐅᕐᕕᒥ ᓴᓪᓗᓂ. 

• ᐃᓕᓐᓂᐊᕈᑎᑦᓴᓕᐅᕐᓂᒥ ᐱᒍᓐᓇᐅᑎᓕᒃ ᐊᒪᓖ ᓄᕙᓕᖕᖓᖅ ᓄᕐᖃᓚᐅᔪᖅ ᔫᓂᒥ, 
37-ᓂ ᐊᕐᕌᒍᓂ ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᐅᓯᒪᓕᕐᓱᓂ. ᐊᒪᓖ ᐊᑯᓕᕕᒻᒥ 
ᐱᓇᓱᑦᑎᐅᓚᐅᔪᖅ ᓄᕐᖃᓛᓕᕐᓱᓂ. 

• ᓯᖁᒥᓯᒪᔪᕐᓂᐊᓂᕐᒥ ᐱᓇᓱᑦᑎ ᔪᐊᓇᓯ ᖃᕐᖁᑐᖅ ᓄᕐᖃᓚᐅᔪᖅ ᐊᐅᒡᒍᔅᑎᐅᑎᓪᓗᒍ 
36-ᓂ ᐊᕐᕌᒍᓂ ᑐᑭᓯᓂᐊᕐᕕᒥ ᐱᓇᓱᑦᑎᐅᓯᒪᓕᕐᓱᓂ ᐊᑯᓕᕕᒻᒥ. 

• ᐋᓇ ᔨᐅᓕᐊᓂ ᐊᑕᐅᑦᓯᑰᕐᑎᓯᔨ ᓄᓇᖃᕐᖄᓯᒪᔪᓂᒃ ᐃᓄᓕᕆᔨᑐᖃᒃᑯᑦ ᓄᑖᓂᒃ 
ᐊᕐᖁᓯᐅᕐᓂᖃᕐᑎᓯᒍᑎᖏᓐᓂᒃ ᐃᓕᓐᓂᐊᓂᕐᒧᑦ ᐃᓕᓐᓂᐊᓂᓕᕆᓂᕐᒥ ᓄᕐᖃᓛᕐᑐᖅ 
ᒫᑦᔨ 3, 2017-ᒥ. ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᐅᓯᒪᓕᕐᑐᖅ 36-ᓂ ᐊᕐᕌᒍᓂ 
ᒪᓐᑐᔨᐊᒥ. 

• ᑳᓓ ᐹᓕᓱ ᒫᑦᔨ 30, 2017-ᒥ ᓄᕐᖃᓛᓕᕐᑐᖅ. ᑳᓓ ᐃᓕᓐᓂᐊᓂᓕᕆᓂᕐᒥ 
ᐱᓇᓱᑦᑎᐅᓯᒪᓕᕐᑐᖅ ᐊᕐᕌᒍᓂ 40-ᓂ ᒫᓐᓇᐅᑎᓪᓗᒍ ᐃᓕᓐᓂᐊᕈᑎᑦᓴᓕᐅᕐᑎᐅᓱᓂ 

ᐱᕈᕐᓯᐊᑦ 
ᐃᓕᓐᓂᐊᓂᓕᕆᓂᕐᒥ 

ᐱᓇᓱᑦᑎᓄᑦ 
ᐊᐅᓪᓚᑎᑕᐅᔪᑦ 

ᐅᖃᕐᑕᐅᒪᑕ ᐊᐅᓚᑦᓯᓂᓕᕆᓂᐅᑉ ᑐᑭᒧᐊᒍᑎᖏᓐᓂ ADM-05-ᒥ, ᐱᕈᕐᓯᐊᑦ 
ᐊᐅᓪᓚᑎᑕᐅᒍᓐᓇᑐᑦ ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᓄᑦ ᐃᓕᓐᓂᐊᓂᕐᒥᓘᓐᓃᑦ 
ᑭᒡᒐᑐᕐᑎᓄᑦ ᐃᒣᑦᑐᖃᕐᐸᑦ:    

1. ᐱᓇᓱᑦᑎ ᐊᕐᓇᖓᓘᓐᓃᑦ ᐱᐊᕋᕐᑖᑐᕕᓂᐅᑉᐸᑦ 

2. ᐱᓇᓱᑦᑎ ᐋᓐᓂᐊᕕᓕᐊᕐᓯᒪᑐᐊᕐᐸᑦ ᒪᒥᓴᕐᐸᓘᓐᓃᑦ 

3. ᐃᓅᒍᓐᓀᑐᖃᕐᓂᐸᑦ ᐃᓕᓐᓂᐊᑎᒥᒃ, ᓂᕈᐊᕐᑕᐅᓯᒪᔪᒥᓪᓘᓃᑦ ᐅᕝᕙᓘᓐᓃᑦ 
ᐃᓚᖕᖓᑐᕕᓂᐅᑉᐸᑦ ᖃᓂᑕᖓᓂᒃ ᖃᓂᑕᕆᖕᖏᓂᕐᓴᖓᓂᓗ, ᐅᕝᕙᓘᓐᓃᑦ 
ᐱᓇᓱᑦᑎᒥᒃ ᐃᓚᖓᓂᓪᓘᓃᑦ.   

AMD-05-ᒦᑦᑐᑦ ᐊᑐᓕᕐᑎᑕᐅᓂᖏᑦ ᐱᑦᔪᑎᒋᑦᓱᒋᑦ, ᐅᑯᐊ ᖃᓂᑕᕆᔭᐅᓂᕋᕐᑕᐅᔪᑦ 
ᐃᓚᒋᔭᐅᑎᓪᓗᒋᑦ ᐱᓇᓱᑦᑎᒧᑦ ᓂᕈᐊᕐᑕᐅᓯᒪᔪᒧᓪᓘᓃᑦ: ᐊᑖᑕᖓ, ᐊᓈᓇᖓ, ᐁᑉᐸᖓ, 
ᕿᑐᕐᖓᖓ, ᓄᑲᖓ/ᐊᖓᔪᖓ. ᖃᓂᑕᕆᖕᖏᓂᕐᓴᖏᑦ ᐊᑖᑕᑦᓯᐊᑯᖏᑦ ᐃᕐᖑᑕᖏᓪᓗ 
ᐊᒻᒪᓗ ᐊᔭᖏᑦ/ᐊᑦᓴᖏᑦ, ᐊᖓᖏᑦ/ᐊᒃᑲᖏᑦ, ᓄᐊᑯᓗᖏᑦ/ᐊᖕᖓᖏᑦ. 

ᐱᓇᓱᑦᑎᒨᑦᑐᓴᓂᒃ ᐱᕈᕐᓯᐊᓂᒃ ᑎᑭᓭᕕᐅᒍᓐᓇᑐᖅ ᐅᕗᖓ ᐊᓪᓚᓗᓂ 
publicrelations@kativik.qc.ca.  

ᑐᑦᓯᕋᐅᑎᓐᓂᐅᕕᑦ ᑲᒪᒋᔭᐅᑎᑦᓯᒍᓐᓇᓂᕐᒧᑦ, ᑭᓇᒨᓕᖓᒋᐊᖃᕐᓂᖏᑦᑕ ᐊᑎᖓᓂᒃ 
ᑐᕌᕈᑎᖓᓂᓗ ᐱᑎᑕᐅᓯᒪᒋᐊᖃᕐᑐᒍᑦ. 

(ᑲᔪᓯᔪᑦ…) 
 

© Jade Duchesneau Bernier 

mailto:publicrelations@kativik.qc.ca
http://www.kativik.qc.ca/sites/kativik.qc.ca/files/documents/1606/adm-05-d-recogn-oct_18_2016-i.pdf

ᐱᓇᓱᑦᑎᖑᕐᖃᒦᑦ 
ᑎᒃᑯᐊᓯᒍᑏᓪᓗ 

ᓄᑖᑦ 
 

ᑐᖕᖓᓱᖁᔨᕗᒍᑦ ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᖑᕐᖃᒥᑦᑐᓂᒃ. ᐅᐱᒍᓲᑦᔨᒥᔭᕗᑦ 
ᐱᓇᓱᑦᑎᐅᒌᕐᑐᕕᓂᐅᑦᓱᑎᒃ ᐊᓯᖏᓐᓂᒃ ᐱᓇᓱᐊᕐᓂᒧᑦ ᑎᒃᑯᐊᑕᐅᒍᑎᓕᕕᓃᑦ. 

ᐃᓕᓐᓂᐊᕈᑎᓕᕆᕕᒻᒥ ᑰᑦᔪᐊᒥ, ᖁᓪᓕᖅ ᓯᕐᖁᐊᓗᒃ ᐃᓕᓐᓂᐊᕖᑦ ᐊᐅᓚᑕᐅᕕᖓᓂ 
ᐱᓇᓱᑦᑎᐅᓕᕐᑐᖅ ᐊᐅᓚᑦᓯᓂᓕᕆᓂᕐᒥ ᐱᓪᓗᑯᒋᐊᓕᓕᕆᔨᐅᓂᕐᒥᒃ. 

ᐃᓕᑦᓯᒍᓐᓇᑕᕐᒥᒍᑦ ᐃᓕᓐᓂᐊᑎᓂᒃ ᐊᕐᓇᓂᒃ ᐃᓕᓐᓂᐊᑎᑦᓯᔨᐅᓚᐅᔪᖅ ᓴᓪᓗᓂ, ᒫᑭ 
ᒪᒃᑕᓂᐊᓪ ᑎᒃᑯᐊᑕᐅᓚᐅᔪᖅ ᐃᓕᓐᓂᐊᕈᑎᓅᓕᖓᔪᓄᑦ ᖃᐅᔨᒋᐊᕐᑕᕕᐅᓂᕐᒧᑦ 
ᐃᓗᓯᕐᓱᓯᐊᕐᓇᑐᓂᒃ ᐃᓕᓐᓂᐊᕕᖃᕐᓂᒧᑦ ᐱᓇᓱᐊᕐᓂᒥ. ᒫᑭᐅᑉ ᐱᓇᓱᒐᖓ 
ᐱᒍᑦᔨᒋᐊᓪᓛᕕᒻᒦᑐᖅ, ᐃᓕᓐᓂᐊᕖᑦ ᐊᐅᓚᑕᐅᕕᖓᓂ. ᐱᓇᓱᒐᖓ ᑰᑦᔪᐊᒦᑦᑐᖅ. 
ᐱᒍᑦᔨᒋᐊᓪᓛᕕᒻᒥᐅᑦ ᑐᖕᖓᓱᑦᑎᓯᒻᒥᔪᑦ ᒥᐊᔨ ᑫ ᒣᒥᒃ ᐱᓇᓱᑦᑎᖑᓚᐅᔪᒻᒪᑦ 
ᑲᒪᔨᐅᓂᕐᒥᒃ ᐃᓱᐊᕐᓭᔩᑦ ᐃᑲᔪᕐᑎᖏᓐᓄᑦ. ᓄᓇᓕᓕᒫᓂᒃ ᐃᑲᔪᕐᓯᓯᒪᖃᑦᑕᓚᖓᔪᖅ 
ᐃᓕᓐᓂᐊᕕᓐᓄᑦ ᐱᓇᓱᒐᖓ ᑰᑦᔪᐊᒦᑦᓱᓂ. 

ᑖᓐ ᑭᐅᓇᒃ ᐃᓕᓐᓂᐊᕖᑦ ᐊᐅᓚᑕᐅᕕᖓᓂ ᐱᓇᓱᓯᓚᐅᔪᒻᒥᔪᖅ ᐃᓕᓐᓂᐊᕕᓐᓂᒃ 
ᐊᑕᐅᑦᓯᑰᕐᑎᓯᔨᐅᓂᕐᒧᑦ, ᒫᓐᓇᓯᐅᑎᒥᒃ ᑎᒃᑯᐊᑕᐅᒪᑦᓱᓂ ᐃᓱᓕᑦᑐᓴᒥᒃ ᔫᓂ 30, 2017-
ᒥ. ᑖᓐ ᓄᓇᕗᒻᒥ ᐱᓇᓱᑦᑎᐅᓯᒪᔪᖅ ᓯᕗᓪᓕᒥ. 

ᓴᑐᕐᓇᑐᓂᒃ ᐃᓕᓐᓂᐊᕕᖃᕐᓂᒧᑦ ᐃᓕᓐᓂᐊᕈᑎᑦᓴᓕᐅᕐᓂᒥ ᐃᑲᔪᕐᑎ ᐊᓕᒃᓵ ᔨᕌᕐ-
ᓚᒨᓐᑌᖕ ᑎᒃᑯᐊᑕᐅᓯᒪᓕᕐᑐᖅ ᓴᑐᕐᓇᑐᓂᒃ ᐃᓕᓐᓂᐊᕕᖃᕐᓂᒧᑦ ᐱᓇᓱᐊᕐᑐᓂᒃ 
ᐊᑕᐅᑦᓯᑰᕐᑎᓯᔨᐅᓂᕐᒧᑦ. ᐊᓕᒃᓵ ᐃᓇᖏᕐᓯᔪᖅ ᔨᓕᐊᓐ ᒍᐊᓄᒥᒃ ᐃᓕᓐᓂᐊᕈᑎᑦᓴᓕᐅᕐᓂᒥ 
ᐱᓇᓱᑦᑐᒥᒃ ᓄᓇᕕᒃ ᓯᕗᓂᑦᓴᕗᒻᒥ. ᐊᓕᒃᓵ ᐃᓄᒃᔪᐊᒥ ᐊᓪᓚᕕᓕᒃ. 

ᑎᓯᐱᕆᒥ, ᓖᓴ ᒥᐊᓱ, ᐃᓄᒻᒪᕇᑦ ᐃᓕᓐᓂᐊᕕᖓᓂ ᐱᓇᓱᒐᕐᓂᓗ ᐱᒋᐅᕐᓴᑎᑦᓯᓂᕐᒥᒃ 
ᑐᑭᒧᐊᑦᑎᓯᔨᐅᓚᐅᔪᖅ, ᑎᒃᑯᐊᑕᐅᓚᐅᔪᖅ ᑐᑭᒧᐊᑦᑎᓯᔨᐅᓂᕐᒧᑦ ᐳᕐᑐᓂᕐᓴᒋᐊᓪᓚᒥ 
ᐃᓕᓐᓂᐊᑏᑦ ᐱᒍᑦᔭᐅᕕᖓᓂ. ᐃᓇᖏᕐᓯᓯᒪᓗᓂ ᔦᓴᓐ ᐋᓇᖃᑕᕐᒥᒃ ᐱᓇᓱᒐᕐᒥᓂᒃ 
ᓄᕐᖃᖓᓚᐅᕐᑐᑐᒥᒃ ᑎᓯᐱᕆ 2017-ᒧᑦ ᑎᑭᓪᓗᒍ. ᑎᓃ ᑌᒃᓪ ᑎᒃᑯᐊᑕᐅᓚᐅᔪᖅ 
ᐃᓄᒻᒪᕇᑦ ᐃᓕᓐᓂᐊᕕᖓᓂ ᐱᓇᓱᒐᕐᓂᓗ ᐱᒋᐅᕐᓴᑎᑦᓯᓂᕐᒥᒃ ᑐᑭᒧᐊᑦᑎᓯᔨᐅᓂᕐᒧᑦ, 
ᓖᓴᒥᒃ ᐃᓇᖏᕐᓯᓯᒪᓗᓂ ᑎᓯᐱᕆ 2017-ᒧᑦ ᑎᑭᓪᓗᒍ. ᑲᐅᑦᔭᒃ ᐹᓪᓚᔮᑦ 
ᒫᓐᓇᓯᐅᑎᐅᓗᓂ ᑐᑭᒧᐊᑦᑎᓯᔨᒥᒃ ᐃᑲᔪᕐᑎᐅᓯᑎᓪᓗᒍ ᐃᓄᒻᒪᕇᑦ ᐃᓕᓐᓂᐊᕕᖓᓂ 
ᐱᓇᓱᒐᕐᓂᓗ ᐱᒋᐅᕐᓴᑎᑦᓯᓂᕐᒥ, ᑎᓃᒥᒃ ᐃᓇᖏᕐᓯᓯᒪᓗᓂ ᑎᓯᐱᕆ 2017-ᒧᑦ 
ᑎᑭᓪᓗᒍ. ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᐅᓯᒪᓕᕐᑐᖅ ᐊᕐᕌᒍᐃᑦ ᖁᓕᑦ ᐅᖓᑖᓄᑦ 
ᐱᓇᓱᑦᑎᐅᓯᒪᑦᓱᓂᓗ ᐃᓕᓐᓂᐊᕕᒻᒥ ᐊᐅᓚᑦᓯᓂᓕᕆᔨᐅᓂᕐᒥᒃ ᑰᑦᔪᐊᒥ 
ᑭᓇᒃᑯᑐᐃᓐᓇᓄᓪᓗ ᑐᓴᐅᒪᖃᑎᒌᒍᑎᓕᕆᔨᐅᓂᕐᒥ ᒪᓐᑐᔨᐊᒦᑦᓱᓂ. 

ᓄᓇᕕᒻᒥ ᐱᒋᐅᕐᓴᕕᒃ ᐃᓄᒻᒪᕇᑦ ᐃᓕᓐᓂᐊᕕᖓᓂ ᐃᓄᒃᔪᐊᒥ. 

• ᑲᒪᔨᒻᒪᕆᒃ ᐸᑦᓯ ᐃᐳ ᓄᕐᖃᓛᕐᑐᖅ ᕕᕈᐊᕆ 20, 2017-ᒥ. ᐸᑦᓯ 
ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᐅᓯᒪᓕᕐᑐᖅ ᐊᕐᕌᒍᓂ 28-ᓂ ᐃᓐᓇᓕᒻᒥ ᐃᓄᒃᔪᐊᒥ. 

• ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑕ ᑐᖓᓕᖓ ᕈᔩ ᕈᐱᑑ ᓄᕐᖃᓚᐅᔪᖅ ᔭᓄᐊᕆ 21, 
2017-ᒥ. ᕈᔩ ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᐅᓚᐅᔪᖅ ᐊᐅᒡᒍᔅᑎ 2015-ᒥᓂᑦ 
ᐃᒍᐊᕐᓯᕕᒻᒥ ᐳᕕᕐᓂᑐᒥ. 

ᐊᕐᕌᒍᐃᑦ 
ᐱᓇᓱᐊᕐᓯᒪᓃᑦ 
ᓈᒻᒪᓯᓂᖏᓐᓄᑦ 

ᓄᕐᖄᔭᕐᑐᑦ 
(...ᑲᔪᓯᔪᑦ) 

) 

(ᑲᔪᓯᔪᑦ...) 

ᐅᓪᓗᐃᑦ 
ᐳᐃᒍᐃᑦᔭᑕᐅᓯᒪᒋᐊᓖᑦ 

ᕕᕈᐊᕆ 6-10, 2017: ᐃᓕᓐᓂᐊᑎᑦᓯᔩᑦ ᐅᐱᒋᔭᐅᓂᖓᑕ ᐱᓇᓱᐊᕈᓯᖓ, 
ᐃᓕᓐᓂᐊᓂᓕᕆᓂᓕᒫᒥ. 

ᕕᕈᐊᕆ 14-15, 2017: ᓄᓇᕕᒻᒥ ᓄᓇᓕᓕᒫᑦ ᓱᑯᐃᔦᓂᕐᒥᒃ ᓴᕐᕿᑎᑦᓯᓯᒪᓂᖓ, 
ᐃᓄᒃᔪᐊᒥ. 

ᕕᕈᐊᕆ 20-24, 2017: ᐃᓕᓐᓂᐊᕕᒻᒥ ᐊᐅᓚᑦᓯᓂᓕᕆᔩᑦ ᑲᑎᒪᓂᖓ, ᑰᑦᔪᐊᒥ. 

ᒫᑦᔨ 6-10, 2017: ᐱᓇᓱᑦᑎᑐᐃᓐᓀᑦ ᐅᐱᒍᔭᐅᓂᖓᑕ ᐱᓇᓱᐊᕈᓯᖓ, 
ᐃᓕᓐᓂᐊᓂᓕᕆᓂᒫᒥ. 

ᒫᑦᔨ 15, 2017: ᐃᓕᓐᓂᐊᑎᑦᓯᔨᓄᑦ, ᐱᒋᐅᕐᓴᔭᐅᒋᐊᓪᓛᕈᒪᐅᑏᑦ 
ᑲᑎᒪᓂᐊᕈᓯᕐᓅᕈᒪᐅᑏᓪᓘᓃᑦ ᐃᓱᓕᕝᕕᖓᑕ ᐅᓪᓗᖓ ᕿᓄᒍᑎᐅᒍᓐᓇᑐᑦ ᔫᓂᒥ 
ᓯᑎᒻᐱᕆᒥᓪᓗ (HR-14, Plan C). 

ᒫᑦᔨ 27-ᒥᑦ ᐁᕆᓕ 1-ᒧᑦ, 2017: ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖓ. 

ᐁᕆᓕ 3-7, 2017: ᐱᒍᓐᓇᐅᑎᓖᑦ ᐅᐱᒋᔭᐅᓂᖓᑕ ᐱᓇᓱᐊᕈᓯᖓ, 
ᐃᓕᓐᓂᐊᓂᓕᕆᓂᓕᒫᒥ. 

ᐱᓇᓱᑦᑎᖑᕐᖃᒦᑦ 
ᑎᒃᑯᐊᓯᒍᑏᓪᓗ 

ᓄᑖᑦ 
(…ᑲᔪᓯᔪᑦ) 

ᑲᑎᕕᒃ ᐃᓕᓐᓂᐊᓂᓕᕆᓂᖅ 

ᐊᑐᐊᒐᓕᐅᕐᑑᒃ 

ᔮᑦ ᑐᔅᓅ ᐱᐊᕐᓃ, ᑲᐅᑦᔭ ᐹᓪᓚᔮᕐᓗ 

ᐃᓄᒃᔪᐊᒥ, ᐹᒥᓚ ᐃᐳ ᑲᒪᔨᒻᒪᕆᐅᓂᕐᒧᑦ ᐱᓇᓱᑦᑎᑖᕆᔭᐅᓚᐅᔪᖅ ᐃᓐᓇᓕᒃ ᐃᓕᓴᕐᕕᒥ. 
ᐹᒥᓚ ᐃᓇᖏᕐᓯᔪᖅ ᐸᑦᓯ ᐃᐳᒻᒥᒃ ᐊᕐᕌᒍᐃᑦ ᐱᓇᓱᐊᕐᓯᒪᓂᖏᑦᑕ ᓈᒻᒪᓯᓯᒪᓕᕐᓂᖏᓐᓄᑦ 
ᓄᕐᖃᓛᕐᑐᒥᒃ ᕕᕈᐊᕆᒥ ᐊᕐᕌᒍᓂ 28-ᓂ ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᐅᓯᒪᓕᕐᓱᓂ. 

ᑮᓇᐅᔭᓕᕆᕕᒻᒥ, ᑖᕋ ᑲᑐᕆᐊᑦ ᐱᓇᓱᑦᑎᑖᕆᔭᐅᓚᐅᔪᖅ ᐊᓪᓚᕕᒻᒥ ᐱᓇᓱᑦᑎᐅᓂᕐᒧᑦ 
ᐳᕐᑐᓂᖓ 1-ᒥᔭ ᑖᕋ ᐃᓇᖏᕐᓯᔪᖅ ᓕᓐᑕ ᔫᕕᒥᒃ, ᐃᓄᒻᒪᕇᑦ ᐃᓕᓐᓂᐊᕕᖓᓂ 
ᐱᓇᓱᒐᕐᓂᓗ ᐱᒋᐅᕐᓴᑎᑦᓯᓂᕐᒥ ᐱᓇᓱᑦᑎᐅᓕᕐᑐᒥᒃ. 

ᐃᓕᓐᓂᐊᓂᓕᕆᓂᖅ 11-ᓂᒃ ᐱᓇᓱᑦᑎᑖᓚᐅᔪᒻᒥᔪᖅ ᐃᓕᓐᓂᐊᑎᑦᓯᔨᓂᒃ 
ᐃᓕᓐᓂᐊᕕᑐᐃᓐᓇᓂ ᐊᑕᐅᓯᕐᒥᓗ ᐃᓄᒻᒪᕇᑦ ᐃᓕᓐᓂᐊᕕᖓᓂ ᐱᓇᓱᒐᕐᓂᓗ 
ᐱᒋᐅᕐᓴᑎᑦᓯᓂᕐᒥ. ᑐᖕᖓᓱᑦᑎᓯᕗᒍᑦ ᒪᑯᓂᖓ ᐃᓕᓐᓂᐊᑎᑦᓯᔨᓂᒃ: ᓲᓴᓐ ᑌᓗ (ᐃᓘᓐᓈᒍᑦ 
ᐃᓕᓐᓂᐊᓂᕐᒥᒃ ᐃᓕᓐᓂᐊᑎᑦᓯᔨ ᓄᓇᕕᒻᒥ ᐱᒋᐅᕐᓴᕕᒻᒥ, ᐃᓄᒃᔪᐊᒥ), ᓗᒃᕆᑎᐊ ᕚᑎᓐ 
(ᓄᕝᕕᑎᒥ ᐃᓕᓐᓂᐊᑎᑦᓯᔨ ᐃᕗᔨᕕᒻᒥ), ᑯᔨᔅᑏᓐ ᑎᓰ (ᐊᔭᒍᑕᕐᒥ ᐃᓕᓐᓂᐊᑎᑦᓯᔨ 
ᑲᖏᕐᓱᔪᐊᒥ), ᒪᕐᑏᓐ ᕈᐯᕐ (ᑐᑭᓯᓂᐊᕐᕕᒥ ᐃᓕᓐᓂᐊᑎᑦᓯᔨ ᐊᑯᓕᕕᒻᒥ), ᓲᓂᐊ ᕚᓐ ᑐ 
ᕘᑦ (ᑐᑭᓯᓂᐊᕐᕕᒥ ᐃᓕᓐᓂᐊᑎᑦᓯᔨ ᐊᑯᓕᕕᒻᒥ), ᓕᓐᓯ ᕌᒃᐸᕌ (ᓴᐅᑦᔪᐃᒥ 
ᐃᓕᓐᓂᐊᑎᑦᓯᔨ ᑲᖏᕐᓱᒥ), ᒧᓃᒃ ᑭᕆᑦᓯᐊ (ᐃᑯᓯᒻᒥ ᐃᓕᓐᓂᐊᑎᑦᓯᔨ ᓴᓪᓗᓂ), ᑎᓕᓐ 
ᓗᐊᑦ (ᐃᑯᓯᒻᒥ ᐃᓕᓐᓂᐊᑎᑦᓯᔨ ᓴᓪᓗᓂ), ᔮᓇᓴᓐ ᑕᓐ (ᐊᓯᒪᐅᑦᑕᒥ ᐃᓕᓐᓂᐊᑎᑦᓯᔨ 
ᑰᑦᔪᐊᕌᐱᒻᒥ), ᒫᒃ-ᐋᓐᑐᐊᓐ ᓯᒫᕐ (ᐱᑕᑲᓪᓚᒥ ᐃᓕᓐᓂᐊᑎᑦᓯᔨ ᑰᑦᔪᐊᒥ). 

http://www.kativik.qc.ca/sites/kativik.qc.ca/files/documents/556/hr-14-d-prof-fund-teachers-july-ik.pdf



